
Para quen teña unha
preconceptualiza-
ción máis ou menos

clásica do que é a poesía
este poemario de O Leo
poderá resultar mesmo
desprezable. Esa
é a meirande
virtude de Hai
cu: a capacidade
p r o v o c a d o r a
dos seus escato-
lóxicos versos ao
xeito xaponés
como o seu pro-
pio título deixa
ver. Provocador
por varias ra-
zóns. O que apa-
rentemente é un-
ha trapallada
que, liricamente,
non hai por onde
collela; en reali-
dade é unha
arroutada lúdica
desde o formalis-
mo tradicional
dunha das litera-
turas milenarias.

Se ben, non habe-
rá un intimismo
ao uso, si que hai
moita intimidade
inconfesable desde
a taza do váter. O ob-
vio para todos é negado
polo pudor e O Leo rexeita
o pudor para escribir un
poemario inzado de xogos
de palabras e versos enca-
bezados pola función de-

fe-
cadora
que podería
ser o símbolo
perfecto para unha poesía

do destape cul-
tural, da norma-
lización do ago-
chado.

O enxeño e o es-
carnio pairan ao
longo do poe-
mario sen tabús.
O cotián, o real-
mente cotián na
vida de todos
nós é a musa de
i n s p i r a c i ó n .
Nunha lectura
superficial pode-
ría pensarse que
cae no chiste fá-
cil, mais lonxe
diso O Leo fai
pura filosofía.
Cremos que aín-
da que para
moitos esta poe-
sía non entraría
nos canons líri-
cos non só tradi-
cionais, senón
que actuais; o
certo é que non

quita para que poida
gozar dos lances de

enxeño e retranca e, polo
tanto, poida botar unhas
risas a conta do poemario.

Mais non todo é escatolo-
xía en Hai cu. Ese humor
que impregna o libro é
acedo de vez tamén para
criticar e reflexionar sobre
moitas das realidades do
país, comezando pola lin-
güística. Ninguén escapa
ao anzó do poeta, desde
os que non falan ata os
que son vítimas das defi-
ciencias típicas dos neofa-
lantes na nosa lingua. É
un texto que, dadas as úl-
timas polémicas con res-
pecto á lingua poderían
ler os de Galicia Bilingüe
e Mariano Rajoy por
aquilo de axudárenos a
reactivar un pouquiño a
intelixencia e decatárense
de que hai máis mundo
que o seu propio cu (sen
perdón).

O Leo saca o látego en ca-
da un dos pequenos poe-
mas “Hai cus”, é resistente
á realidade. Loita por de-
nunciar a estupidización
da sociedade e cremos que
fai un gran labor. Só por
isto non hai que terlle moi
en conta as “licenzas lite-
rarias” que percorren este
poemario para ler con
atención especialmente
agudizada. A mensaxe vai
moito máis alá do que pa-
rece.

O LEO, Hai cu, Ed. Xerais,
Vigo, 2007, 164 páxinas.

Nesta entrega, o escritor Riveiro Coello explo-
ra as relacións entre literatura e realidade a
través do complexo mundo da creación. Pa-

ra esta tarefa parte dun personaxe escritor, Suso Pa-
radela -protagonista doutras obras de Antón Rivei-
ro- que nos vai conducindo por un labirinto de re-
ferencias reais e ficticias en torno á creación dunha
novela e dunha serie de relatos xornalísticos.

En plena crise creativa, Suso Paradela vaise nutrir
das narracións que lle transmiten dous personaxes
contratados. Pero virá fundamentalmente dun de-
les, o romanés Dimitrie Lupescu, a principal fonte
da inspiración dos inquietantes relatos centrados
arredor dun ollo que porta nun tarro. Deste xeito,
Os ollos de K. constitúe unha peculiar obra porque
obriga a ser lida en tres planos diferentes: o da fic-
ción, a novela que escribe Suso; o plano da realida-
de, a propia vida de Suso; e o plano da fusión ou en-
contro no que se difuminan eses límites e se desen-
cadea a propia novela de Riveiro Coello. E por riba
de todos paira o proceso da escritura, unha refle-
xión sobre o proceso de creación do relato na que
Suso trata de
achar as
fórmulas
para se-
guir escri-
bindo ao
tempo que
se ve en-
frontado a
situacións
que mar-
carán o seu
destino.

O lector
a t ó p a s e
ante a fic-
ción e a
m e t a f i c -
ción: o na-
rrador co-
mo un per-
s o n a x e
máis da
súa propia
creación, un
ente ficcional den-
tro da súa propia fic-
ción e na que están moi
vivas e presentes as propias
influenzas literarias do autor. A
cidade de Praga e O proceso de Kafka aparecen co-
mo procedementos recorrentes nun labirinto de re-
alidades e ficcións que non sempre son separables.

Porén esta estratexia novelística, na que está latente,
xa desde o propio título, o mundo kafkiano, non
acaba aquí. Atopamos tamén un brillante xogo for-
mal que cobra protagonismo en cinco breves rela-
tos (os únicos con título) escritos, na ficción, para a
prensa e intercalados no medio dos trinta e un ca-
pítulos do libro. Nestes últimos Antón Riveiro sou-
bo tecer unha trama detectivesca que se desenvolve
tamén de xeito parello e se resolve no derradeiro
capítulo do libro.

Podemos dicir que a narración se move con soltu-
ra, entre as reflexións literarias e os avatares vitais
de Suso, a pesar dalgúns fragmentos recorrentes
que, afortunadamente, non malogran a intriga des-
te libro nin deslocen as acertadas doses de humor
con que está está acompañado.

RIVEIRO COELLO, Antón, Os ollos de K, Ed.
Galaxia, Vigo, 2007, páxinas.

Aire. Outros aires. Un
ollar renovado. A re-
visitación dos vellos

temas desde novos e insos-
peitados ancos: o cristal do
económico para miralo todo
a través del.

Velaí a xostregada ina-
gardada, a lectura a con-
trafío que desafía e porfía
nas páxinas de Nos domi-
nios da incerteza, con-
tundente debut narrativo
de Manuel Blanco Desar,
economista, avogado e
politólogo compostelán
que se descobre en casa
editora tamén santiague-
sa, Sotelo Blanco Edi-
cións.

Como a navalla que lenta
esvara sobre ollo fílmico
de Buñuel. Esa mesma la-
ña, íntima e feridora, dei-
xan na boca do estómago
os once relatos deste li-
bro, ante os que un non
sabe ben se rir escéptico
ou laiarse complicemen-
te. Iconoclasta, descrido,
desconvencido de estúpi-
dos convencionalismos
materialistas e dialécticos,
acedo redutor ab absur-
dum das trapelas infinitas
dos mercados macro e

microeconómicos,
non parece haber mu-
ro suficientemente al-
to para que non pule
por el a bile que desti-
lan estas historias, en-
cheitas a rebentar de
acedo sarcasmo e
cáusticas reflexións.

A de Blanco Desar é
unha decidida aposta
polo oiko-nomos en
detrimento da oikos-
bía, os excesos da cal
exemplifican estas súas
parodias, teatriños
crueis nos que nin a
Igrexa, ni a Política, nin
a Familia, nin a Arte,
nin todas esas grandes
institucións e referentes
con maiúscula tan pom-
posamente reverencia-
dos socialmente se libran
dos seus dardos empezo-

ñados.

Na liña do mellor e máis
agre Swift, Nos dominios da
incerteza pon ao descuberto

as hipocrisías, cinismos e
obscenidades éticas que nos
rodean, sexan estas as malas
artes dos indecentes e ex-
plotadores empresarios da
construción, a galdrumeira
condición dos políticos de
dobre moral e verdadeiros
tartufos fronte ao problema
da inmigración, o escanda-
loso comercio espiritual de
parte do confesionalismo
xerárquico, a fraude indo-
lente e cobizosa do feirón
artístico ou mesmo o mexe-
risquismo aparente e intere-
seiro reservado socialmente
ao mundo da prostitución,
tan necesitado el dunha ver-
dadeira revolución sexonó-
mica ponderada e sen ma-
ximalismos.

Nos dominios da incerteza é
un portentoso manual sobre
a Lei do Embude e a Teoría
da Panca, doutrina rancaña
e raposeira que tantos ado-
radores do deus Capital se-
guen hoxe. Ler a Blanco De-
sar é unha campaña de vaci-
nación verdadeiramente ne-
cesaria.

BLANCO DESAR, Manuel,
Nos dominios da incerteza,
Ed. Sotelo Blanco,
Santiago,2007, 121 páxinas.

